
GOUVÈNÈ CUOMO BAY MIZAJOU SOU RETABLISMAN SÈVIS NAN SISTÈM DLO 
NEW PALTZ LA  

  
Rezilta preliminè yo te kolekte nan sitèn dlo ki nan Vilaj la yo montre nivo 

konpoze petwòl ki pa detektab  
  

  
Jodi a, Gouvènè Andrew M. Cuomo te anonse ke rezilta preliminè ki soti nan sitèn 
estokaj dlo Vilaj New Paltz yo montre nivo konpoze petwòl ki pa detektab. Echantiyon 
yo, ke Depatman Sante (Department of Health, DOH) Eta New York la te kolekte 
pandan lannwit epi yo te teste yo jodi a nan Laboratwa Sant Wadsworth la (Wadsworth 
Center Laboratories), ki se laboratwa sante piblik eta a, te enpòtan anpil nan kad 
detèminasyon anplè ak kantite tan nesesè pou rense sistèm dlo vilaj la epi leve 
avètisman pou pa bwè dlo a.  
  
"Mwen kontan pou m anonse ke apre nou te mobilize resous eta yo epi nou te lokalize 
sous kontaminasyon an, tès nou yo montre nivo konpoze petwòl ki pa detektab nan 
sistèm dlo New Paltz la", Gouvènè Cuomo te deklare. "Pwoteksyon apwovizyònman 
dlo nou an enpòtan anpil pou sante ak sekirite piblik epi kounye a ke nou te idantifye 
pwoblèm lan epi nou te jwenn rezilta tès yo ankourajan, nou pral kontinye efò n ap fè 
pou n restore aksè a dlo pwòp pou kominote sa a."  
  
Y ap kontinye rense l pandan tout jounen mèkredi a. Yo pral kolekte plis echantiyon 
jedi, epi rezilta sa yo pral ede detèmine kilè yo ka leve avètisman pou pa bwè dlo a an 
tout sekirite nan fason efikas.  
  
Mizajou jodi a vini apre anons Gouvènè a te fè yè swa ke yo te idantifye sous 
kontaminasyon an se yon tiyo ki pote gaz anba tè ki gen pwoblèm yo itilize pou sistèm 
chofaj izin tretman dlo vilaj la. Gouvènè a te deplwaye tou plis pase 40,000 galon dlo 
fre pou sipòte rezidan ak etidyan yo nan New Paltz apre Depatman Sante Eta New 
York la ak Depatman Sante Konte Ulster (Ulster County Department of Health) a te 
pibliye yon avètisman pou yo pa bwè dlo a.  
  
Fonksyonè Depatman Konsèvasyon Anviwònmantal (Department of Environmental 
Conservation, DEC) la yo ak fonksyonè Vilaj yo te detèmine ke tach yo obsève sou 
Rezèvwa #4 la rive akoz yon tiyo ki pote gaz anba tè ki gen pwoblèm yo itilize pou 
sistèm chofaj izin tretman dlo vilaj la. Ekspè Repons pou Devèsman DEC a yo ap 
sipèvize devlopman ak egzekisyon yon plan netwayaj pou reponn a devèsman sa a. 
Vilaj la kontoune rezèvwa sa a pandan ankèt yo sou apwovizyònman dlo potab yo ap 
kontinye epi ke yo ap analize rezilta echantiyon yo.  



 

 

  
Plizyè ajans Eta yo ap patisipe nan efò ijans sa yo pami yo NYS DHSES, NYS DEC, 
NYS DOH ak NYSP, kote yo tout ap travay deprè ak ajans gouvènman lokal yo ki gen 
ladan Biwo Chèf Egzekitif Konte Ulster a, Biwo Jesyon Ijans Konte Ulster a, DOH 
Konte Ulster a, Vilaj New Paltz, DPW Vilaj New Paltz la, Vil New Paltz, Depatman 
Ponpye New Paltz la, Ekip Sovtaj New Paltz la, ak Depatman Lapolis New Paltz la.  
  
Chèf Egzekitif Konte Ulster a, Pat Ryan te deklare, "Mwen ta renmen remèsye 
Gouvènè Andrew Cuomo ak fonksyonè nan tout nivo gouvènman pou travay di yo fè 
pou reponn a ensidan sa a nan yon fason kowòdone ak konpreyansif. Alavni, premye 
priyorite nou rete pou n asire sante ak sekirite tout rezidan ki te afekte yo. Rezilta tès 
preliminè nou jwenn yo ban nou ankourajman, yon fwa nou ka konplètman asire 
entegrite sistèm lan nou pral leve 'Avètisman pou Pa Bwè Dlo a'".  
  
Majistra Vilaj New Paltz la, Tim Rogers te deklare, "New Paltz te travay deprè ak 
NYS ak Konte Ulster pou n retabli sèvis dlo yo pou rezidan, biznis ak lekòl nou yo. 
Kominote nou an enkwayabman rekonesan anvè Gouvènè Andrew Cuomo, fonksyonè 
Eta ak Konte yo ki te montre reyaktivite ak sipò egzanplè".  
  
Lòt mizajou yo:  
  
SUNY New Paltz  

• Y ap mentni tout sèvis nesesè yo pou etidyan yo ki rete nan kanpis la  
• De kamyon sitèn ki gen 6700 galon dlo sou plas  
• Yon bif 500 galon dlo sou plas  
• 24 palèt dlo boutèy sou plas  
• Yo ap livre 12 palèt dlo demen  

  
Distri Lekòl Santral New Paltz (K-12)  
Lekòl yo ouvri epi pa gen okenn pwoblèm fonksyònman  
Yo te bay lekòl New Paltz yo de jou dlo:  

• Senk palèt pou Lekòl Segondè New Paltz (New Paltz High School)  
• Twa palèt pou Lekòl Elemantè New Paltz (New Paltz Middle School)  
• Twa palèt pou Lekòl Preparatwa Duzine (Elementary School)  
• Yon dezyèm lekòl preparatwa genyen dlo pi  

  
Vilaj New Paltz  

• Yon Kamyon sitèn ki gen 6700 galon dlo sou plas.  
• Twa bif 500 galon dlo sou plas  
• Yo ap distribye 25 palèt dlo boutèy  
• De poto ekleraj pou yo itilize sou tank yo  
• Distribisyon dlo pou gran piblik la se 8 a.m. rive 9 p.m.  

  
Replen dlo  

• Founisè DEC a pral reyalize verifikasyon chak jou sou nivo dlo nan tout 
bif dlo yo epi ranpli yo jan sa apwopriye pou asire kontinye gen 
apwovizyònman pou tout rezidan yo.  

Lòt nouvèl disponib sou sitwèb www.governor.ny.gov 

